
AXBOROTLARNI VIZUAL TAQDIM ETISHDA INFOGRAFIKA 
VOSITALARINI YARATISH USULLARI 

 

Suyarov A.M. 
Samarqand iqtisodiyot va servis instituti dotsenti 

 
Annotatsiya. Ta’limni raqamlashtirish jarayonining zamonaviy rivojlanishi axborotlarni 

taqdim etishda  vizual obyektlar ko‘rinishidagi tasvirlardan foydalanish zarurligini taqozo 
etmoqda. Ushbu maqolada infografikani yaratish, ulardan ta’lim tizimida foydalanish bo‘yicha 
ma`lumotlar va tavsiyalar berilgan. 

Kalit so’zlar: interfaol ta’lim, vizual obyekt, infografika, infografika turlari, infografika 
yaratish vositalari, ta’limda infografika.  

 
Abstract. The modern development of the process of digitization of education requires the 

use of images in the form of visual objects in the presentation of information. This article provides 
information and recommendations on the creation of infographics, their use in the education 
system. 

Keywords: interactive education, visual object, infographics, types of infographics, tools 
for creating infographics, infographics in education. 

 
Аннотация. Современное развитие цифровизации образования требует 

использования изображений в виде визуальных объектов при подаче информации. В 
статье представлена информация и рекомендации по созданию инфографики и ее 
использованию в системе образования. 

Ключевые слова: интерактивное образование, визуальный объект, инфографика, 
виды инфографики, инструменты создания инфографики, инфографика в образовании.  

 
Biz axborot texnologiyalar asrida 

yashar ekanmiz, ma’lumotlarning 
chegarasi yo‘q, ma’lumotlar olishda 
texnika vositalaridan foydalanish 
imkoniyati doimo mavjud. Ma’lumotlar 
ko‘pligi ularning talabalar xotirasida 
saqlash imkoniyatini pasaytiradi. 
O‘quvchilarga kerakli ma’lumotlarni 
etkazib berish, xotirasida uzoq vaqt 
saqlashga erishish, mavzuni bayon 
etishda o‘quvchilar diqqatini jalb qilish, 
taqdim etilayotgan axborotni saralash 
imkoniyatini berish, shuningdek, dars 
jarayonini ko‘rgazmali va qiziqarli 
tashkil etishda ma’lumotlarni 
vizuallashtirishning o‘rni beqiyosdir. 
Ma’lumotlarni vizuallashtirish – 
o‘quvchilarning axborotlarni qabul 

qilish, saqlash, qayta ishlash, tahlil 
qilishi va saralashi uchun turli xildagi 
grafikalar, diagrammalar, jadvallar, 
taqqoslashlar, ramz va belgilar orqali 
ifodalashdir.  

Boshqa sohalar kabi ta’lim 
tizimida ham ma’lumotlarni 
vizuallashtirishning eng so‘nggi 
vositalardan biri, bu axborotlarni grafik 
ko‘rinishida taqdim etish, ya’ni 
infografikadir.  

Infografika – bu axborot, 
ma’lumotlar va bilimlarni taqdim 
etishning grafik usuli bo‘lib, uning 
maqsadi murakkab ma’lumotlarni tez 
va aniq taqdim etishdir. Infografikaning 
ta'lim sohasidagi vazifasi shakli va 
mazmuni jihatidan, ko‘rinishi-dan 

murakkab ma'lumotlarni keng 
auditoriyaga tez va tushunarli, ya'ni 
mantiqiy bog‘liqlik orqali taqdim etish 
va yetkazish maqsad qilib olingan. 

Infografikaning axborotni 
vizuallashtirilgan boshqa turlaridan 
farqi uning metaforikligidadir, ya’ni bu 
shunchaki katta miqdordagi 
ma’lumotlar asosida qurilgan grafik 
yoki diagramma emas, balki bu vizual 
ma’lumotlar hayotdan, muhokama 
mavzularidan olingan aniq misollar 
bilan bog‘liq holda joylashtirilgan 
grafikadir. 

Ta’lim jarayonida infografika 
dars mavzusidagi ko‘rgazmaning 
tayanchi hisoblanadi, uning mavzu 
o‘zlashtirilishidagi o‘rni va 
imkoniyatlari samaralidir. Infografika 
ma'lumotlarni taqdim etish va vizual 
aloqa uchun samarali vosita sifatida 
uzluksiz ta’lim jarayonida muhim o’rin 
egallamoqda. Infografika  
ma'lumotlarni taqdim etish uchun keng 
imkoniyatli va samarali vosita, fan 
yuzasidan terminlarni tushuntirish, 
taqdimotlarni soddalashtirish, 
aloqalarni xaritalash, tendensiyalarni 
ko'rsatish va asosini ta'minlashga 
mo’ljallangan zamonaviy 
texnologiyadir.  

Ushbu texnologiya multisensor 
va multimodal yondashuvga asosan, 
ya'ni qisqa matn va vizual obyektlardan 
tashkil topadi. Ular qiyin, murakkab va 
mavhum ma'lumotni vizual ko’rinishga 
aylantirish, turli dizaynlar orqali 
ifodalash uchun xizmat qiluvchi 
vositadir[1]. Infografika 
texnologiyasidan foydalanish orqali 
jozibali tasvirlar, mavhum g'oyalarni 
tushunishni osonlashtiradi, shuning 

uchun ular ta’lim tizimida va boshqa 
sohalarda xam keng ko’lamda taraqqiy 
etmoqda [2,9].  

 Ushbu texnologiya ta’lim 
jarayonida quyidagi vazifalarni o’z 
ichiga oladi: 

  axborotni tezroq 
uzatishga yordam berish;i  

  kengaytirilgan hamkorlik, 
tushunish, jalb qilish imkonini 
yaratish;  

  o’quvchilarning ta’lim-
tarbiya jarayoniga o’zaro ta’siri va 
ishtirokini ta’minlash; 

  murakkab jarayonlarni 
soddalashtirish va osonroq 
tushuntirish;  

  bir nechta tushunchalarni 
solishtirish va qarama-qarshi 
qo'yishda yordam berish;  

  tizimli va rejali 
foydalanilganda taqdimotlarni 
namoyish qilish;  

  hisobotlar, loyiha yoki 
tadqiqotning ma'lumotlari va 
xulosalarini yoritib berish . 

Infografikaning asosiy 
xususiyatlari quyidagilardan iborat:  

 berilgan ma’lumotlar bilan 
bog‘liq grafik obyektlar yoki taqdim 
etilgan ma’lumotlarning o‘zgartirish 
yo‘nalishlarining grafik ifodasi;  

  foydali axborotning 
ko‘pligi; 

 taqdimotlarning rang-
barangligi  mavzuni aniq va mazmunli 
taqdim etish. 

Ta’lim jarayonida ifodalanish 
usuliga ko‘ra infografika quyidagi 
turlarga bo‘linadi:  

 statistik infografika – 
animatsiya elementlari bo‘lmagan 
yakka tasvir;   

 dinamik infografika – 
animatsiya elementlari bo‘lgan 
infografika, dinamik infografikaning 
kichik qismi – videoinfografika, 
animatsion tasvirlar, taqdimotlar;  

 interfaol infografika – 
infografikaning bu turidan 
foydalanuvchilar tasvirlangan 
ma’lumotlarni boshqara oladilar; 

 videoinfografika – bu 
ma’lumotlar, illustratsiyalar va dinamik 
matnlarning vizual tasvirlarini 
birlashtirgan qisqa video ketma- ketlik 
[3]. 

Ta’lim tizimida infografikani 
qo‘llashni uch xil usulda tashkil etish 
mumkin: 

 internet orqali mavzuga 
mos infografikani topish, uning tilini 
va ma’lumotlarini moslashtirib taqdim 
etish;  

 infografikani yaratish yoki 
shablonni yuklab olish uchun onlayn-
xizmatlar-dan foydalanish;   

 grafik muharrirlardan 
foydalangan holda, infografikani eng 
boshidan, mustaqil yaratish.  

Infografikani yaratish – 
o‘quvchilar tomonidan o‘quv 
infografikasi ishlab chiqilishi yakuniy 
bosqich hisoblanadi, chunki bu paytga 
kelib, ular ma’lumotlarni qanday talqin 
qilish, qaysi turdagi tasvirlar muayyan 
ma’lumotga mos kelishi, ijobiy va salbiy 
jihatlarini farqlash, ya’ni ushbu turdagi 
ma’lumotni namoyish etishning ideal 
qiyofasini yaratish ko‘nikmasiga ega 
bo‘ladilar.  

Bundan tashqari, axborot 
texnologiyalari vositalarini qo‘llashni 
o‘rganish, infografikani ishlab chiqish 
uchun mavjud xizmatlardan 
foydalanishni amalga oshirish 
ko‘nikmalarini shakllantiradigan 
mashq hisoblanadi. Infografikalar 
tayyorlash axborot mazmunini 
tanqidiy tahlil qilish qobiliyatini 
rivojlantiradi, talabalarning o‘ziga xos 
xususiyatlari va ehtiyojlarini aniqlash 
imkonini beradi.  

Ta’lim jarayonida sifatli 
infografika yaratish uchun to'rtta 
mezon muhim o’rin egallaydi: mazmun, 
tegishlilik, foydali, xulosa. O'quv 
jarayoni uchun ularni mukammal 
dizaynda ishlab chiqarish 
o’quvchilarda tez eslab qolish, foydali 
ma’lumotga ega bo’lish va 
minimallashtirish bilan aloqani 
maksimal darajada oshirishda yordam 
beradi. Ta’lim jarayonida infografikani 
yaratish va loyihalashda quyidagi yetti 
muhim jihatni yodda tutish kerak:  

 maqsadlarni aniqlash;  
 mavzuni tanlash; 
 matn, rasm, grafik va 

illyustratsiyalarning muvozanatli 
integratsiyasi birlashtirilgan bo'lishi 
kerak; 

 taqdimotda jozibadorlik, 
soddalik va tushunarlilik;  

 vizual tasvirlar, videolar, 
tovushlar, animatsiyalarning 
muvozanatli kombinatsiyasi; 

 ko'rsatilgan havolalarning 
haqiqiyligi va ishonchliligi; 

 talabalar saviyasiga mosligi 
[3]. 

Ta’lim jarayonida infografikani 
deyarli har qanday muharrirda - MS 

Office Power Point, MS Office Word, 
Paint va boshqalarda yaratish mumkin, 
ammo dizayn va infografika tamoyillari 
bilan tanish bo‘lmagan odamlar uchun 
bu juda qiyin bo‘lishi mumkin. 
Internetda shablonlardan yoki toza 
sahifadan boshlab turli xil infografika 
turlarini yaratishga imkon beradigan 
ko‘plab xizmatlar mavjud: 

 Canva.com -bannerlar, 
vizitkalar, illustratsiyalar va 
yorliqlarni yaratish uchun eng yaxshi 
onlayn muharrir; 

 Piktochart.com -
ma’lumotni immersiv vizual 
hikoyalarga aylantiradi;  

 Infogram.com- bepul 
interaktiv jadvallar va infografika 
yaratish uchun foydali vosita 
hisoblanadi; 

 Creately.com -professional 
ko‘rinishga ega diagrammalar va 
dinamik diagrammalar yaratishda 
yordam beradigan foydalanuvchi 
uchun qulay vosita; 

 Cacoo.com - bu 
infografikani yaratish uchun bepul 
vosita hisoblanib, sayt xaritasi, sahifa 
konturlari, Mind Maps va boshqalar 
kabi turli xil infografikalarni yaratishga 
imkon beruvchi foydalanuvchilarga 
qulay onlayn rasm chizish vositasidir. 

Umuman aytganda, infografikani 
ta‟lim tizimiga joriy qilish, o‘qitish 
samaradorligini oshirishga keng 
imkoniyatlar yaratib beradi. 
Infografikaning eng muhim jihati bu 
nafaqat ma’lumotni taqdim etish, balki 
eng muhimi,uni taqqoslashdir.

